
1-бөлім. Жалпы ережелер

Білім беру бағдарламасы (бұдан әрі – Бағдарлама) «Темір жол саласы бойынша техникалық және кәсіптік білім беру педагогтері мен өндірістік оқыту шеберлерінің кәсіби құзыреттерін жетілдіру» техникалық және кәсіптік, орта білімнен кейінгі білім беру ұйымдарының (бұдан әрі – ТжКБ) арнайы пән оқытушылары мен өндірістік оқыту шеберлерінің біліктілігін арттыруға арналған.
Жаһандық дамудың өзгермелі жағдайлары мен Қазақстан Республикасының мемлекеттік саясатының басымдықтары стратегиялық сипаттағы міндеттерді тиімді шеше алатын кәсіби кадрларды даярлау тәсілдерін жаңартуды талап етеді. Осы тұрғыда теміржол саласы колледждерінің педагогтеріне арналған біліктілікті арттырудың білім беру бағдарламасы ерекше маңызға ие, өйткені ол ұлттық инфрақұрылым мен экономиканың маңызды құрамдас бөліктерінің бірі болып табылатын теміржол саласының тұрақты дамуын қамтамасыз ететін кадрлық әлеуетті қалыптастыруда шешуші рөл атқарады.
Қазіргі заманғы теміржол саласы озық технологияларды, заманауи жылжымалы құрамды, сигнал беру және қозғалысты басқару жүйелерін, цифрлық шешімдер мен логистикалық платформаларды меңгерген мамандарды қажет етеді. Мұндай мамандарды даярлау үшін педагогтер білім беру үдерісіне қозғалысты автоматтандырылған басқару жүйелерін, көлік үдерістерін цифрлық модельдеуді, интеллектуалды /ақылды/ логистикалық жүйелерді және техникалық диагностика жүйелерін қоса алғанда, өзекті технологиялар мен оқыту әдістерін енгізуі қажет.
Педагогтердің өзекті кәсіби құзыреттері студенттерді даярлау сапасына тікелей әсер етеді, бұл өз кезегінде түлектердің еңбек нарығындағы бәсекеге қабілеттілігін арттырады, көлік саласының цифрлануына және теміржол саласының одан әрі дамуына ықпал етеді, сондай-ақ елдің орнықты экономикалық дамуына қосатын үлесін нығайтады.
Бағдарлама төмендегі нормативтік-құқықтық құжаттардың негізгі ережелері мен талаптарын ескере отырып әзірленді:
· 2007 жылғы 27 шілдедегі №319-III Қазақстан Республикасының «Білім туралы» заңы;
· Педагог мәртебесі туралы Қазақстан Республикасының Заңы 2019 жылғы 27 желтоқсандағы № 293-VІ ҚРЗ
· Қазақстан Республикасының 2029 жылға дейінгі ұлттық даму жоспарын бекіту және Қазақстан Республикасы Президентінің кейбір жарлықтарының күші жойылды деп тану туралы Қазақстан Республикасы Президентінің 2024 жылғы 30 шілдедегі № 611 Жарлығы.
· Қазақстан Республикасында мектепке дейінгі, орта, техникалық және кәсіптік білім беруді дамытудың 2023 – 2029 жылдарға арналған тұжырымдамасын бекіту туралы Қазақстан Республикасы Үкіметінің 2023 жылғы 28 наурыздағы № 249 қаулысы.
· Мектепке дейінгі тәрбие мен оқытудың, бастауыш, негізгі орта, жалпы орта, техникалық және кәсіптік, орта білімнен кейінгі білім берудің мемлекеттік жалпыға міндетті стандарттарын бекіту туралы Қазақстан Республикасы Оқу-ағарту министрінің 2022 жылғы 3 тамыздағы № 348 бұйрығы.
· Техникалық және кәсіптік, орта білімнен кейінгі білімнің мамандықтары мен біліктіліктерінің сыныптауышын бекіту туралы Қазақстан Республикасы Білім және ғылым министрінің 2018 жылғы 27 қыркүйектегі № 500 бұйрығы
· Педагог лауазымдарының үлгілік біліктілік сипаттамаларын бекіту туралы Қазақстан Республикасы Білім және ғылым министрінің 2009 жылғы 13 шілдедегі N 338 Бұйрығы.
· Кәсіптік стандарт: «Станция жұмысын ұйымдастыру». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 13 қосымша 
· [bookmark: _Hlk217982204][bookmark: _Hlk217982225]Кәсіптік стандарт: «Темір жол станциялары мен аралықтарды сигнал беру, орталықтандыру және бұғаттау құрылғыларына техникалық қызмет көрсету». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 37 қосымша 
· Кәсіптік стандарт: «Құрылғыларға, механикаландырылған және автоматтандырылған сұрыптау слайдтарына техникалық қызмет көрсету», 
[bookmark: _Hlk217982495]Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 38 қосымша 
· Кәсіптік стандарт: «Темір жол автоматика, телемеханика және байланыс құрылғыларына техникалық қызмет көрсету және жөндеу жөніндегі диспетчерлік басшылық» Қазақстан Республикасы ҚР «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 39 қосымша
· Кәсіптік стандарт: «Темір жол байланысы құрылғыларына техникалық қызмет көрсету». Қазақстан Республикасы ҚР «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 40 қосымша
· Кәсіптік стандарт: «Букса қызуын анықтау аспаптарына және қашықтан ақпараттық бақылау жүйесіне техникалық қызмет көрсету». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 42 қосымша
· Кәсіптік стандарт: «Жөндеу-технологиялық учаскеде дабыл беру, орталықтандыру және бұғаттау аппаратурасына техникалық қызмет көрсету және жөндеу». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 43 қосымша
· Кәсіптік стандарт: «Автоматика және радиобайланысқа арналған мобильді өлшеу кешенінің көпфункционалды вагон-зертханасының техникалық құралдар кешені аппаратурасын пайдалана отырып, радиобайланыс параметрлерін, автоматты локомотивтік сигнализацияның рельс тізбектерін өлшеу». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 44 қосымша
· Кәсіптік стандарт: «Метрологиялық қамтамасыз ету вагоны арқылы өлшеу құралдарын тексеру». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 45 қосымша
· Кәсіптік стандарт: «Вагондармен (контейнерлермен) операция жасау». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 46 қосымша
· Кәсіптік стандарт: «Жүк вагондарын техникалық пайдалану, қызмет көрсету және жөндеу (станция деңгейі)». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 47 қосымша
· Кәсіптік стандарт: «Темір жол көлігіндегі диспетчерлік реттеу (желілік деңгей)». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 48 қосымша
· Кәсіптік стандарт: «Станцияда маневрлік жұмысты ұйымдастыру». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 49 қосымша
· Кәсіптік стандарт: «Сұрыптау дөңесінің жұмысын ұйымдастыру». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 50 қосымша
· Кәсіптік стандарт: «Темір жол көлігіндегі қозғалыс қауіпсіздігін басқару және бақылау». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына №53 қосымша
· Кәсіптік стандарт: «Локомотивтер мен моторвагонды жылжымалы құрамды пайдалану». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына №54 қосымша
· Кәсіптік стандарт: «Жөндеуден кейін локомотивтердің сапасын тексеруді бақылау». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына №55 қосымша
· Кәсіптік стандарт: «Байланыс желісі ауданының электрмен жабдықтау құрылғыларына техникалық қызмет көрсету және жөндеу (ӨҮК)». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына №56 қосымша
· Кәсіптік стандарт: «Жөндеу-тексеру учаскесінің электрмен жабдықтау құрылғыларына техникалық қызмет көрсету және жөндеу (РРУ)». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 57 қосымша
· Кәсіптік стандарт: «Электрмен жабдықтау ауданының (АЭЖ) электрмен жабдықтау құрылғыларына техникалық қызмет көрсету және жөндеу». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 58 қосымша
· Кәсіптік стандарт: «Тартқыш қосалқы станцияның (ТП)электрмен жабдықтау құрылғыларына техникалық қызмет. Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 59 қосымша
· Кәсіптік стандарт: «Электрмен жабдықтау шаруашылығының (ОЭ) әкімшілік және диспетчерлік басқармасы». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 62 қосымша
· Кәсіптік стандарт: «Теміржол көлігіндегі жүк және коммерциялық жұмыс». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына №63 қосымша
· Кәсіптік стандарт: «Поездар қозғалысын диспетчерлік реттеу». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 64 қосымша
· Кәсіптік стандарт: «Жолаушылар тасымалы логистикасы». «Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 69 қосымша
· Кәсіптік стандарт: «Жеткізу тізбегіндегі жүктерді тасымалдау бойынша логистикалық қызмет». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 70 қосымша 
· Кәсіптік стандарт: «Көлік түріне қарамастан жолаушылардың жүктерін немесе багажын тиеу және түсіру». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 71 қосымша
· Кәсіптік стандарт: «Жүктерді сақтау және сақтау». Қазақстан Республикасы «Атамекен» Ұлттық Кәсіпкерлер Палатасы Басқармасы төрағасының міндетін атқарушысының 01.09.2023ж. №136 бұйрығына № 74 қосымша
· «Көлік және логистика» Қазақстанның жаңа мамандықтар мен құзыреттер атласы 
· Педагогтердің біліктілігін арттыру курстарының білім беру бағдарламаларын әзірлеу, келісу және бекіту қағидаларын бекіту туралы Қазақстан Республикасы Білім және ғылым министрінің 2020 жылғы 4 мамырдағы № 175 бұйрығы.
· Педагогтердің біліктілігін арттыру курстарын ұйымдастыру және жүргізу, сондай-ақ педагогтің қызметін курстан кейінгі қолдау қағидаларын бекіту туралы Қазақстан Республикасы Білім және ғылым министрінің 2016 жылғы 28 қаңтардағы № 95 бұйрығы.
Оқу курсының көлемі: 108 академиялық сағат. Оның ішінде: 72 сағат – теориялық және практикалық оқыту; 36 сағат – кәсіпорындар/ұйымдар базасында тағылымдамадан өту.
Оқыту тілі: қазақ және орыс тілдері.

2-бөлім. Глоссарий

Бағдарламада келесі негізгі ұғымдар мен терминдер қолданылады:
AutoCAD — Autodesk компаниясы әзірлеген компьютерлік жобалау және сызу бағдарламасы.
АЖЖ /САПР/ -   Автоматтандырылған жобалау жүйесі..
Бағалау критерийлері – білім алушылардың оқу жетістіктерін бағалау негізінде алынатын белгілер.
Бағалау құралдарының қоры – білім алушылардың құзыреттерінің қалыптасу деңгейін бағалауға арналған әдістемелік және бақылау-өлшеу материалдарының жиынтығы.
Белсенді оқыту әдістері – білім алушыларды оқу материалын меңгеру барысында белсенді ойлау және практикалық әрекетке ынталандыратын оқыту әдістері.
Біліктілік – қызметкердің нақты бір жұмыс түрін орындауға кәсіби даярлық деңгейі.
Біліктілік деңгейі – орындалатын жұмыстың күрделілігін, дербестігін және жауапкершілігін көрсететін біліктілік талаптарының деңгейі.
Білім беру бағдарламасы – білім берудің мақсаттарын, нәтижелерін, мазмұнын, оқу процесін ұйымдастыруды және оны іске асыру әдістерін қамтитын негізгі сипаттамалардың бірыңғай кешені.
Вагон шаруашылығы — теміржол көлігінде жүктер мен жолаушыларды қауіпсіз әрі үздіксіз тасымалдауды қамтамасыз ету үшін жылжымалы құрамның (вагондардың) жарамды күйін сақтауға арналған кәсіпорындар, инфрақұрылым және технологиялар жиынтығы. Оның негізгі міндеттері — вагондарға техникалық қызмет көрсету, жөндеу, ақауларды анықтау және жою, сондай-ақ вагон конструкцияларын әзірлеу және жаңғырту.
Дағдылар – игерілген білімі мен дағдылардың (қолдану деңгейіндегі білімі) жиынтығымен  қамтамасыз етілетін тұлғаның меңгерген іс-әрекетті орындау тәсілі.
Демонстрациялық емтихан (демоемтихан) – білім алушыға игерілген кәсіби құзыреттерді іс жүзінде көрсетуге мүмкіндік беретін аралық және/немесе қорытынды аттестаттау нысаны болып табылады.
Дескриптор – тапсырмаларды орындау үшін нақты қадамдарды сипаттайтын сипаттама.
Еңбек функциялары – еңбек процесінің бір немесе бірнеше міндеттерін шешуге бағытталған өзара байланысты әрекеттер жиынтығы.
Жасанды интеллект (ЖИ) — адамның тікелей қатысуынсыз немесе оның минималды қатысуымен интеллектуалдық функцияларды (талдау, үйрену, шешім қабылдау) орындауға мүмкіндік беретін бағдарламалық және (немесе) бағдарламалық-құрылғылық технологиялар жиынтығы.
Жобалау – жаңа жүйелер мен педагогикалық қызмет түрлерін әзірлеуге бағытталған практикаға негізделген қызмет.
Жылжымалы құрам (ЖҚ) – жүк пен жолаушыларды тасымалдауға, сондай-ақ теміржол инфрақұрылымына қызмет көрсетуге арналған рельсті көлік құралдары. Оған локомотивтер, жүк және жолаушы вагондары, моторвагонды жылжымалы құрам (электр пойыздары, дизель пойыздары) және арнайы жылжымалы құрам жатады.
Интерфейс – пайдаланушы мен компьютердің өзара әрекеттесуін қамтамасыз ететін бағдарламалық және аппараттық құралдар жиынтығы.
Кәсіби құзыреттілік – табысты педагогикалық қызмет үшін қажетті кәсіби және тұлғалық қасиеттер жиынтығы.
Кәсіби міндет – белгілі бір кәсіби салада еңбек функциясын іске асыруға және қажетті нәтижеге қол жеткізуге байланысты әрекеттердің нормативтік сипаттамасы.
Кәсіби стандарт (КС) – кәсіби қызметтің нақты саласында біліктілік деңгейіне, құзыреттерге, еңбек мазмұнына, сапасына және жағдайына қойылатын талаптарды айқындайтын стандарт.
Кейс-стади – нақты жағдайды шынайы ортада терең әрі жан-жақты зерделеу әдісі.
Кері байланыс – белгілі бір әрекетке немесе оқиғаға берілетін жауап, пікір; адамдардың мінез-құлқын өзгертуге (жақсартуға) арналған құрал.
Қауіпсіздік мәдениеті – қызметкерлердің денсаулығы мен қауіпсіздігіне деген көзқарасын, құндылықтарын, құзыреттерін және мінез-құлық үлгілерін айқындайтын жеке және топтық құндылықтар жүйесі.
Қорытынды бағалау – қысқа мерзімді біліктілікті арттыру курстары бағдарламасының талаптарына сәйкес педагогтің біліктілігі мен құзыреттілік деңгейін растау рәсімі.
Локомотив шаруашылығы — жүк пен жолаушыларды тарту құралдарымен (локомотивтермен) тасымалдауды, олардың жарамды күйін және қауіпсіз жұмысын қамтамасыз ететін теміржол көлігінің саласы. Оған локомотив деполары, техникалық қызмет көрсету, жабдықтау және локомотив бригадаларын ауыстыру пункттері кіреді.
Модуль – білім беру бағдарламасының немесе оқу кезеңінің дербес, толық әрі аяқталған бөлімі.
Оқу нәтижесі – білім беру бағдарламасын меңгеру барысында білім алушы игерген және бағалаумен расталған білім, білік және дағдылар көлемі.
Педагог – тиісті бейін бойынша педагогикалық немесе өзге кәсіби білімі бар және білім алушыларды оқыту, тәрбиелеу, әдістемелік қолдау көрсету немесе білім беру қызметін ұйымдастырумен айналысатын тұлға.
Педагогтің басшылығымен орындалатын студенттің өзіндік жұмысы (СӨЖП) – сабақ кестесіне сәйкес педагогтің жетекшілігімен орындалатын студент жұмысы.
Салалар бойынша логистика — өндіріс, сауда, көлік және қойма шаруашылығы сияқты экономиканың нақты салаларының ерекшеліктеріне бейімделген материалдық, ақпараттық және қаржылық ағындарды басқару.
«Логистика (салалар бойынша)» білім беру бағдарламасы жүк тасымалын ұйымдастыра алатын, қорларды басқаратын, құжат айналымын жүргізетін және көлік компанияларымен жұмыс істей алатын мамандарды даярлауға бағытталған.
Студенттің өзіндік жұмысы (СӨЖ) – студенттің өздігінен оқуына арналған тақырыптар тізбесі бойынша орындалатын, оқу-әдістемелік әдебиеттермен және ұсынымдармен қамтамасыз етілген жұмыс.
Суммативті бағалау – оқу кезеңінің (семестр, оқу жылы) соңында немесе оқу бағдарламасына сәйкес бөлімдерді аяқтағаннан кейін жүргізілетін бағалау түрі.
Тағылымдама – жұмыс тәжірибесін алу немесе мамандық бойынша біліктілікті арттыру мақсатындағы белгілі бір мерзім ішіндегі қызмет.
Тартқыш жылжымалы құрам (ТЖҚ) – пойыздарды қозғалысқа келтіруге арналған локомотивтер (паровоздар, тепловоздар, электровоздар, газтурбиналы локомотивтер) мен моторвагонды жылжымалы құрам жиынтығы.
Темір жол көлігінде тасымалдауды ұйымдастыру және қозғалысты басқару — жүк пен жолаушыларды тасымалдау процесін, сондай-ақ теміржолдағы қауіпсіздік пен мүліктің сақталуын жоспарлау, басқару және бақылау бойынша іс-шаралар кешені. Бұл қызмет маневрлік және пойыздық жұмыстарды басқаруды, қозғалыс кестесін қамтамасыз етуді, тасымалдау құжаттарын өңдеуді және стандарттан тыс жағдайларда шешім қабылдауды қамтиды.
Темір жол көлігіндегі автоматика, телемеханика және қозғалысты басқару — пойыздар қозғалысының қауіпсіздігі мен тиімділігін автоматты және қашықтан басқару арқылы қамтамасыз ететін жүйелерді әзірлеу, енгізу және қызмет көрсету саласы. Бұл салаға сигнализация, орталықтандыру және блоктау (СОБ), автоматты локомотивтік сигнализация, сондай-ақ пойыздар қозғалысының арақашықтығын автоматты реттеуге, бағыттамалар мен бағдаршамдарды басқаруға мүмкіндік беретін диспетчерлік орталықтандыру жүйелері жатады. Аталған жүйелер теміржол желісінің өткізу қабілетін арттырып, қауіпсіздікті қамтамасыз етеді.
Темір жолдардың электрмен жабдықталуы, электротехникалық жүйелерін пайдалану, техникалық қызмет көрсету және жөндеу — темір жол электр қондырғыларының сенімді жұмысын қамтамасыз етуге бағытталған іс-шаралар кешені. Бұл жүйелерді жобалауды, пайдалануды, жоспарлы-алдын алу жұмыстарын және ақаулардан кейін қалпына келтіруді қамтиды. Осы сала мамандары күштік және қосалқы жабдықтардың жұмыс принциптерін, ақаулардың себептерін зерттеп, электрмонтерлердің жұмысын ұйымдастырады және бақылайды.
Тыңдаушы – біліктілікті арттыру курстарынан өтуші тұлға.
Ұлттық біліктілік шеңбері (ҰБШ) – еңбек нарығында мойындалатын біліктілік деңгейлерінің құрылымдалған сипаттамасы.
Формативті бағалау – күнделікті оқу барысында жүргізілетін, білім алушы мен оқытушы арасындағы жедел кері байланысты қамтамасыз ететін және оқу процесін жетілдіруге мүмкіндік беретін бағалау түрі.
Функционалдық карта – ТжКБ мамандықтар классификаторы мен кәсіби стандарттар негізінде әзірленген, белгілі бір ҰБШ/СБШ деңгейіндегі қызметкердің еңбек функцияларын, кәсіби міндеттерін, білімі мен дағдыларын сипаттайтын құжат.
Функционалдық талдау – еңбек нарығы талаптарын анықтау және құзыреттер түрінде көрсетілген оқу нәтижелерін белгілеудің тиімді әдісі.

3-бөлім. Бағдарламаның тақырыптары

«Темір жол саласындағы техникалық және кәсіптік білім беру ұйымдары педагогтері мен өндірістік оқыту шеберлерінің кәсіби құзыреттерін жетілдіру» бағдарламасы педагогтердің кәсіби құзыреттерін дамытуға және оқытылатын модульдер (пәндер) мазмұнын инновациялық технологиялар мен теміржол саласындағы заманауи үрдістерді пайдалана отырып өзектендіруге бағытталған.
Бағдарламаның жаңашылдығы – тыңдаушылар теміржол жылжымалы құрамын пайдалану, техникалық қызмет көрсету және жөндеудің заманауи әдістерін, сигнализация, байланыс және электрмен жабдықтау жүйелерін, сондай-ақ сала мамандарын даярлауға арналған өзекті педагогикалық тәсілдерді меңгеруімен ерекшеленеді. Бұл олардың кәсіби құзыреттілік деңгейін арттыруға мүмкіндік береді.
Бағдарлама тыңдаушыларды заманауи жабдықтармен, инновациялық технологиялық үдерістермен және теміржол көлігінің жаңа даму үрдістерімен таныстырады, цифрландыруды, автоматтандыруды және технологиялық үдерістерді роботтандыруды қолдануды қоса алғанда, теміржол инфрақұрылымы мен жылжымалы құрамын пайдалану, жөндеу және қызмет көрсету саласындағы білім, білік және дағдыларды жаңғыртады. Бұл педагогтер мен өндірістік оқыту шеберлерінің кәсіби құзыреттерін және білім алушыларға өзекті білімді тиімді жеткізу қабілетін арттырады.
Бағдарлама техникалық және кәсіптік білім беру жүйесі үшін бірегей болып табылады, себебі ол теміржол саласындағы колледж педагогтерінің қызмет ерекшелігін ескере отырып әзірленген және көлік өндірісінің заманауи технологияларына практикалық тұрғыдан терең бойлауды ұсынады. Бұл теориялық білімді жаңартумен қатар, білім беру процесінде қолдануға болатын практикалық дағдыларды меңгеруді қамтамасыз етеді.

4-бөлім. Бағдарламаның мақсаты, міндеттері және күтілетін нәтижелері

Темір жол саласындағы техникалық және кәсіптік білім беру педагогтері мен өндірістік оқыту шеберлерінің кәсіби құзыреттерін жетілдіру
Мақсаты: Темір жол көлігі саласындағы техникалық және кәсіптік білім беру педагогтері мен өндірістік оқыту шеберлерінің кәсіби құзыреттерінің деңгейін саланың заманауи талаптарына, WorldSkills стандарттарына және көлік инфрақұрылымын дамытудың перспективаларына сәйкес арттыру.
Бағдарламаның міндеттері:
1. Темір жол саласындағы заманауи технологиялар, стандарттар мен талаптарға сәйкес педагогтердің кәсіби білімдері мен біліктерін өзектендіру.
2. МЖБС және кәсіби стандарттар талаптарын ескере отырып, білім беру бағдарламаларын жобалау және іске асыру саласындағы әдістемелік құзыреттерді дамыту.
3. Цифрлық сауаттылықты қалыптастыру және заманауи оқыту технологияларын, соның ішінде симуляторларды, VR/AR технологияларын және онлайн-платформаларды қолдану дағдыларын дамыту.
4. Дуальды және практикаға бағытталған оқыту аясында тәлімгерлік (наставничество) және тьюторлық құзыреттерді арттыру.
5. Темір жол саласы үшін кадр даярлаудағы озық тәжірибемен алмасу және үздік практикаларды енгізу.
6. Білім алушылардың кәсіби құзыреттерін ұлттық және халықаралық стандарттарға сәйкес бағалау дағдыларын дамыту.

Күтілетін нәтижелер:
Біліктілікті арттыру курсын аяқтағаннан кейін тыңдаушы:
· оқу процесін ұйымдастыруда теміржол саласының нормативтік құжаттары мен кәсіби стандарттарын талдайды және қолданады;
· жылжымалы құрамды және теміржол инфрақұрылымын пайдалану, техникалық қызмет көрсету және жөндеу технологияларын меңгереді, заманауи модельдеу және бақылау құралдарын қолданады;
· практикалық және өндірістік сабақтарды өткізу барысында қауіпсіздік, еңбекті қорғау және экологиялық талаптардың сақталуын қамтамасыз етеді;
· цифрлық құралдарды, симуляторларды және инновациялық технологияларды пайдалана отырып, білім беру бағдарламаларын жоспарлайды және іске асырады;
· студенттердің кәсіби құзыреттерін тиімді қалыптастыру үшін заманауи педагогикалық әдістер мен оқыту құралдарын қолданады;
· тағылымдама барысында алған практикалық тәжірибені білім беру қызметіне заманауи әдістер мен технологияларды енгізу үшін пайдаланады;
· оқу процесінің тиімділігін бағалайды және теміржол саласының заманауи талаптарын ескере отырып, білім беру бағдарламаларын түзете алады.

5-бөлім. Бағдарламаның құрылымы мен мазмұны

«Темір жол саласындағы техникалық және кәсіптік білім беру ұйымдары педагогтері мен өндірістік оқыту шеберлерінің кәсіби құзыреттерін жетілдіру» бағдарламасы
Бағдарламаның құрылымы
Бағдарлама 4 модульден тұрады:
Инвариантты бөлігі: 1-модуль, 2-модуль, 4-модуль (барлық тыңдаушылар үшін міндетті)
Вариативті бөлігі: 3-модуль (мамандану бағытын таңдау)

Модуль 1. ҚР теміржол саласының нормативтік-құқықтық қамтамасыз етілуі және дамуының заманауи үрдістері
Мазмұны: ҚР темір жол саласының заманауи даму үрдістері;
нормативтік - құқықтық актілер, кәсіби стандарттар, нормативтік-техникалық құжаттар; жылжымалы құрамды, инфрақұрылымды, сигнализация және электрмен жабдықтау жүйелерін пайдалану мен қауіпсіздік талаптары; темір жол өндірісіндегі инновациялық технологиялар, цифрландыру, автоматтандыру және роботтандыру.
Күтілетін нәтижелер: Тыңдаушы темір жол саласының кәсіби стандарттары талаптарына еңбек функциялары мен білім беру бағдарламаларының сәйкестігін анықтай алады; тыңдаушы нормативтік-құқықтық құжаттарды талдайды және оларды оқу процесін ұйымдастыруда қолданады; тыңдаушы саланың заманауи үрдістері мен инновациялық технологияларын білім беру бағдарламаларына кіріктіре алады.
Бағалау критерийлері: 
Практикалық жұмыс: нормативтік құжаттарды еңбек функцияларымен талдау және салыстыру.
Кейс: инновациялық технологияларды оқу процесіне енгізуді бағалау.
Нормативтік-құқықтық база бойынша тестілеу. 

Модуль 2. Темір жол саласындағы ТжКБ білім беру бағдарламаларын қалыптастыру және енгізу әдістемелері
Мазмұны: Дидактикалық қағидаттарды ескере отырып, білім беру процесін жоспарлау және құрылымдау; практикаға бағытталған оқыту: оқу, өндірістік және дипломалды практика; студенттердің болашақ кәсіби қызметін модельдеу; қызметтік - құзыреттілік тәсіл және студенттерді кәсіби міндеттерді шешуге тарту; білім беру процесінде жасанды интеллектті қолдану.
Күтілетін нәтижелер: Тыңдаушы кәсіби стандарттардың еңбек функцияларына негізделген білім беру бағдарламаларын әзірлей алады; тыңдаушы ЖИ және заманауи оқыту әдістемелерін пайдалана отырып, практикаға бағытталған сабақтарды жоспарлайды; тыңдаушы студенттердің практикалық даярлығына арналған оқу материалдары мен кейстерді әзірлей алады.
Бағалау критерийлері: 
Практикалық тапсырма: еңбек функциялары мен құзыреттерді ескере отырып, оқу бағдарламасы модулін әзірлеу;
ЖИ қолданылған білім беру кейсін көрсету /демонстрациялау/;
Білім беру процесін жобалау бойынша есеп.

Модуль 3. Темір жол саласында цифрландыру мен инновациялық технологияларды қолдану (вариативті бөлік)
Мазмұны: Темір жол инфрақұрылымы мен жылжымалы құрамды жобалауда АЖЖ/САПР/ және ҒАМ/BIM/ ғимараттарды ақпараттық модельдеу технологияларын қолдану; 2D және 3D модельдермен жұмыс, жобалық құжаттаманы әзірлеу;  технологиялық процестерді модельдеу үшін цифрлық құралдарды пайдалану; заманауи бағдарламалар мен технологияларды қолдана отырып жобалар әзірлеу.
Күтілетін нәтижелер: Тыңдаушы АЖЖ /САПР/ және ҒАМ /BIM/ ғимараттарды ақпараттық модельдеу технологияларын қолдана отырып, теміржол инфрақұрылымы мен жылжымалы құрам объектілерін жобалай алады; 2D және 3D модельдер жасайды, сызбалар, спецификациялар мен ведомостарды әзірлейді; цифрлық технологияларды оқу процесіне және студенттердің практикалық дағдыларын көрсетуге кіріктіреді.
Бағалау критерийлері: 
Практикалық тапсырма: АЖЖ /САПР/ және ҒАМ /BIM/ ғимараттарды ақпараттық модельдеу технологияларын қолдану арқылы жеке жоба әзірлеу; 
Сызбалар мен модельдерді көрсету /демонстрациялау/; 
Жобаны оқытушылар комиссиясы алдында қорғау.
Модуль 4. Кәсіпорындар/ұйымдар базасында тағылымдама
Мазмұны: Темір жол саласындағы кәсіпорын қызметімен және оның ерекшелігімен танысу; лауазымдық нұсқаулықтар, еңбекті қорғау, техника және өнеркәсіптік қауіпсіздік; кәсіби міндеттер мен практикалық жұмыстарды орындау; өз қызметін бағалау және алынған білімді қолдану.
Күтілетін нәтижелер: Тыңдаушы нақты өндірістік жағдайда білімдері мен құзыреттерін тәжірибеде қолдана алады; кәсіпорында білім беру әдістемелері мен технологияларын қолданудың тиімділігін талдайды; нақты тәжірибені ескере отырып, білім беру бағдарламалары мен практикалық тапсырмаларды түзете алады.
Бағалау критерийлері:
Алынған білімді тәжірибеде қолдануды талдау арқылы тағылымдама есебі;
Кәсіпорындағы жұмыс тәжірибесі бойынша кейстік презентация;
Кәсіби тапсырмаларды орындау және қауіпсіздік талаптарының сақталуын бағалау.

Жалпы бағалау жүйесі:  Кәсіби құзыреттілікті бағалау 100 балдық жүйе бойынша жүргізіледі; әр модульді меңгеру нәтижелері, практикалық тапсырмалар, кейстер және тағылымдама қорытындылары ескеріледі; еңбек нарығының қажеттіліктерін талдау нәтижелері бойынша мазмұн мен басымдықтарға түзетулер енгізуге жол беріледі, бұл ретте сағаттардың жалпы көлемі сақталады.

	№
	Модуль/тақырып атауы
	Теориялық сабақтар
	Практикалық сабақтар
	Жалпы

	1
	2
	3
	4
	5

	Модуль 1

	1
	ҚР темір жол саласының нормативтік - құқықтық қамтамасыз етілуі және дамуының заманауи үрдістері
Оқыту нәтижесі: оқу процесін ұйымдастыру және практикалық сабақтарды жоспарлау барысында Қазақстан темір жол көлігі саласының нормативтік - құқықтық актілерін, кәсіби стандарттар мен техникалық регламенттерді талдап, қолданады; мамандардың еңбек функцияларының кәсіби стандарттарға сәйкестігін анықтайды; сондай-ақ саланың заманауи үрдістері мен инновациялық технологияларын білім беру бағдарламаларына енгізе алады.
	8
	8
	16

	1.1
	ҚР темір жол көлігі саласының нормативтік - құқықтық актілері мен стандарттары
	2
	2
	4

	1.2
	Инфрақұрылымды дамыту және темір жол желісін жаңғырту
	2
	2
	4

	1.3
	Темір жол саласының цифрландырылуы, автоматтандырылуы және тиімділіктің арттырылуы
	2
	2
	4

	1.4
	Халықаралық интеграция, транзиттік әлеует және темір жол саласының тұрақты дамуы
	2
	2
	4

	Модуль 2 

	2
	Темір жол саласындағы ТжКБ білім беру бағдарламаларын қалыптастыру және енгізу әдістемелері.
Оқыту нәтижесі: темір жол саласының мамандарын даярлауға арналған білім беру бағдарламалары мен оқу модульдерін әзірлейді, студенттердің кәсіби міндеттері мен құзыреттерін кәсіби стандарттардың еңбек функцияларын ескере отырып қалыптастырады; қызметтік - құзыреттілік пен практикаға бағытталған тәсілді қолданады және оқу материалдарын жобалау мен көрсету үшін жасанды интеллект пен цифрлық құралдарды пайдаланады.
	10
	18

6-бөлім. Оқу үдерісін ұйымдастыру

Бағдарлама бойынша оқу үдерісін ұйымдастыру теориялық және тәжірибе сабақтарын онлайн, офлайн, қашықтықтан немесе аралас форматта өткізуді көздейді.
Оқу үдерісі оқу жоспары мен кестесі бойынша реттеледі. Оқу жоспары 108 сағаттық оқыту мерзімі бар 4 модульден тұрады, оның ішінде 83%-дан астамы тәжірибе сабақтарына бөлінген. Оқыту қазақ және орыс тілдерінде жүргізіледі.
Білім беру процесінің тиімділігін арттыру үшін Бағдарламаны жүзеге асыру сандық ресурстарды қолдана отырып, инновациялық білім беру технологиялары негізінде жүргізіледі. 
Бағдарлама кері байланыс пен рефлексияны, белсенді және интербелсенді оқыту әдістерін қолдануды қамтиды: кейс - стадилер, нақты жағдайларды талдау, проблемалық тапсырмаларды шешу, тәжірибе дағдыларын жетілдіру.

7-бөлім. Білім беру бағдарламасының оқу-әдістемелік қамтамасыз етілуі

Оқу кезінде бағдарламаны оқу - әдістемелік қамтамасыз ету тыңдаушылардың бағдарламаны игерудің жоспарланған нәтижелеріне қол жеткізуіне ықпал ететін оқу-әдістемелік кешенмен ұсынылған.
Біліктілікті арттыру курстарының тыңдаушысына арналған оқу-әдістемелік материалдар:
- түсіндірме жазба;
- глоссарий;
- курстық оқытудың мақсаттары, міндеттері және күтілетін нәтижелері;
- оқу жоспары;
- білім беру бағдарламасының теориялық материалдары;
- курстық оқу тыңдаушысына арналған әдебиеттер тізімі;
- курстық оқыту нәтижелеріне қол жеткізу үшін тыңдаушының жұмыс дәптері.
Оқу-әдістемелік материалдар тыңдаушыларға электрондық нұсқада беріледі.

8-бөлім. Оқу нәтижелерін бағалау

Қорытынды бағалау – бағдарламаның талаптарына сәйкес тыңдаушының біліктілік деңгейін және құзыреттілігін растау рәсімі.
Қорытынды бағалау келесі кезеңдерден тұрады:
І кезең – әр модуль бойынша аралық бағалау;
ІІ кезең – қорытынды бағалау.
Аралық бағалау кезінде тыңдаушы Бағдарлама модульдері бойынша дайындалған практикалық кейстерін көрсетеді. Бағдарлама модульдерін оқып болғаннан кейін тыңдаушылар практикалық кейстерді даярлайды. Курстық оқыту барысында тыңдаушылардың оқу кезеңінде модуль тақырыбына сәйкес даярлаған практикалық жұмыстарын бағалау жүргізіледі.
Модуль бойынша аралық бағалау шкаласы 1-ден 100 баллға дейінгі аралықты құрайды.
Қорытынды бағалауға аралық бағалау бойынша модульдерден алынған баллдардың арифметикалық орташа мәнінен кемінде 50 балл алған тыңдаушылар жіберіледі.
Тыңдаушылардың қорытынды бағалануы қорытынды тестілеу түрінде өткізіледі.
Қорытынды тестілеуде максималды балл – 100, минималды балл – 50. Сондай-ақ аралық және қорытынды бағалау нәтижелері бойынша орташа арифметикалық баға есептеледі. 50 және одан жоғары балл алған тыңдаушыға сертификат беріледі. 
Басқа жағдайда біліктілікті арттыру курсын тыңдағаны туралы куәлік беріледі.
Сертификат алмаған тыңдаушылардың мүмкіндіктері:
1. жылына бір рет білімдерін қайта бағалауға;
2. келесі курстар легінде білімдерін қайта бағалауға;
3. ағымдағы жыл ішінде бір лектен екінші лекке дұрыс себеппен ауысуға;
4. дұрыс себеппен үзіліп қалған курсты растайтын құжаттарды ұсыну арқылы аяқтауға.
4-модуль қорытындысы бойынша «Кәсіпорындар/ұйымдар базасында тағылымдамадан өту» нәтижелері бойынша педагог КЕАҚ «Talap» ұйымына кәсіпорында (ұйымда) тағылымдамадан өткенін растайтын анықтама ұсынады. Кәсіпорында (ұйымда) тағылымдамадан өткенін растайтын анықтама негізінде КЕАҚ «Talap» тағылымдамадан өту туралы сертификат береді.
9-бөлім. Курстан кейінгі сүйемелдеу

Курстан кейінгі педагог қызметін сүйемелдеу – кәсіби құзыреттілікті дамытуға әдістемелік және консультациялық көмек көрсету арқылы қол жеткізілетін шаралар жүйесі.
 Біліктілікті арттыру курстарынан өткен педагогтар алған кәсіби құзыреттіліктерін жұмыс процесінде қолданады.
Қолданылған білімдерді практикада сапалы жүзеге асыру үшін біліктілігін арттыру курстарынан өткен педагогтарға КЕАҚ «Talap» бір күнтізбелік жыл бойы курстан кейінгі қызметті сүйемелдеу жүргізеді.
Курстан кейінгі қызметті сүйемелдеу формалары қамтуы мүмкін:
· Тыңдаушылардың сұранысы бойынша семинарлар өткізу, олардың педагогикалық қызметіне консультациялық көмек көрсету мақсатында;
· БАК тыңдаушылары үшін алған білімдерін педагогикалық қызметте қолдану нәтижесі бойынша рефлективті семинар өткізу.

